
DOCUMENTOS
 José Ortega y Gasset, na súa obra España invertebrada (1921), destaca a responsabilidade do poder central no xurdimento dos nacionalismos:
“Un dos fenómenos máis característicos da vida política española nos últimos vinte anos foi a aparición de rexionalismos, nacionalismos, separatismos; isto é, movementos de secesión étnica e territorial (...).
O propósito deste ensaio é corrixir a puntería do pensamento político ao uso, que busca o mal radical do catalanismo e biscaitarrismo en Cataluña e Biscaia, cando non é alí onde se encontra. ¿U-lo, pois?
Para min isto non ofrece dúbida: cando unha sociedade se consome vítima do particularismo, pode afirmarse que o primeiro en amosarse particularista foi precisamente o Poder central. E isto é o que pasou en España. Castela fixo a España, e Castela desfíxoa”.

. Prat de la Riba (La Nacionalitat Catalana, 1906) defende a idea dun Estado catalán integrado nunha federación española:
“Consecuencia de toda a doutrina aquí exposta é a reivindicación dun Estado Catalán, en unión federativa cos estados das demais nacionalidades de España. Do feito da nacionalidade catalá nace o dereito á constitución dun Estado propio, o Estado Catalán. Do feito da unidade política de España, do feito da convivencia secular de distinto s pobos, nace un elemento de unidade, de comunidade, que os pobos unidos deben manter e consolidar. De aquí un Estado composto

Memorial de Agravios.1885
Non temos, Señor, a pretensión de debilitar, nin moito menos atacar a gloriosa unidade da patria española; ao contrario, desexamos fortificala e consolidala; pero entendemos que para logralo non é bo camiño afogar e destruír a vida rexional para substituíla pola do centro (...). O que nós desexamos, Señor, é que en España se implante un sistema rexional adecuado (...). 
Señor: estamos privados do noso sistema administrativo (...). Non podemos usar a nosa lingua máis que nos nosos fogares e en conversas familiares (...). E como se todo isto non fose bastante, hai tempo que se nos vén ameazando  con destruír, ou cando menos adulterar, o noso dereito civil (...).
O día máis feliz da nosa vida, tanto para nós como para a gran maioría dos españois, sería aquel en que, restaurada a vida das rexións  (...), puidésemos xuntos lanzar ao vento (...) un berro atronador de viva España!, en que se mesturasen todas as linguas nacionais, oficialmente iguais en categoría, e unidas nun único sentimento
Memorial en defensa dos intereses morais e materiais de Cataluña. 10-3-1885

Bases de Manresa
Base 3ª. A lingua catalá será a única que, con carácter oficial, poderá utilizarse en Cataluña e nas relacións desta rexión co poder central.
Base 4ª. Só os cataláns de nacemento  ou por virtude de naturalización, poderán desempeñar en Cataluña cargos públicos, (...).
Base 6ª. Cataluña será a única soberana do seu goberno interior. Polo tanto, promulgará libremente as súas leis orgánicas (...).
Base 7ª. O Poder lexislativo rexional radicará nas Cortes catalás (...).
Base 9ª. Exercerán o Poder executivo cinco ou sete altos funcionarios nomeados polas Cortes, os cales estarán á fronte das diversas ramas da administración rexional.
	
UNIÓN CATALANISTA. Bases para a Constitución rexional catalá. 27-3-1892 [catalán]


 	A partir da década de 1880 foise desenvolvendo en Cataluña un amplo movemento de carácter rexionalista, cunha gran diversidade ideolóxica e estratéxica, que defendía o autogoberno da rexión sen discutir a unidade nacional de España.
Desexamos que volva posuír a nación catalá as súas Cortes xerais, libres e independentes  abertas polo xefe do Estado ou o seu lugartenente (...). Que sexa Cataluña dona e señora do goberno interior e sinale por si mesma o continxente do exército para o principado, non ao chou nin con levas forzo- sas, senón mediante soldados voluntarios e a soldo, os cales non deben saír, en tempo de paz, do noso territorio. Que a lingua  catalá sexa a oficial de Cataluña para todas as manifestacións da vida deste pobo;  que se use a lingua catalá para o ensino en Cataluña. Que sexan cataláns os tribunais de xus- tiza, e todas as causas e litixios  se pronuncien definitivamente dentro do territorio; que sexan os mes- mos cataláns os que elixan os que deben desempeñar cargos na nación catalá (...). Que o xefe do Estado veña xurar a Cataluña as súas constitucións  fundamentais, condición indispensable de anti- go establecida para exercer a soberanía no principado.
LIGA DE CATALUÑA. Programa. 1888 [catalán]

O punto de partida de todas as reivindicacións galeguistas está no recoñecemento da pobreza, atraso e afastamento de Galicia, así como no sentimento de aldraxe ante o esquecemento e a marxinación que padecía por parte dos políticos e dos gobernos de Madrid.
Lingua distinta, díxose sempre, distinta nacionalidade. Sentíndoo así, Galicia tívose sempre por nación de feito; o mesmo cando tiña reis e condes propios (...) que incorporada á coroa de Castela (...). É un feito, pois, que pola orixe, polo territorio e a linguaxe, de igual maneira que pola súa historia e a comunidade de sentimentos e desexos, estes pobos do noroeste forman unha nación con caracteres propios, distinta das que constitúen o Estado español. Tamén é un feito que hoxe non vive a desgusto, pero tampouco de tan boa vontade como se supón, baixo o imperio de xentes e de cousas que lle son contrarias (...). Trata con empeño de conservar canto é propio e (...) recobrar, polo menos, a autonomía administrativa. Non quere que o poder central, que a descoñece, a goberne como unha colonia (...). Desexa que a súa lingua sexa tan oficial como a do Estado. Que os que teñan que administrar xustiza e dirixir a conciencia do home do noso país, sexan escollidos entre os seus fillos. Que nas reformas necesarias para o seu benestar se lle escoite (...). Nunha palabra, quere a descentralización máis completa, baixo todos os aspectos e en todas as ordes, no moral, no intelectual, no político e no dos intereses materiais. Hai nisto falta algunha de patriotismo
Manuel MARTÍNEZ MURGUÍA. O rexionalismo  galego. Lixeiras observacións... 1889

Base 1. (...) O fundamento do rexionalismo é a rexión natural autónoma segundo a cal os intereses peculiares e característicos das rexións xamais deben ser gobernados, dirixidos, unificados e confundidos cos sistemas xerais do Estado (...).
Base 2. O rexionalismo español considera a patria común e a patria natural ou pequena patria. A primeira está formada pola unión íntima e circunstancial das rexións  (...). O rexionalismo afirma, pois, a integridade e a unidade da patria común española, contra o que xeralmente cren os seus detractores ignorantes ou de mala fe. (...)
Base 13. O poder rexional estaría subordinado ao central só en canto ao mantemento da unidade da patria común, á independencia política de España e aos intereses xerais e comúns de todas as rexións pero sería autónomo  e único soberano para promulgar as leis interiores e peculiares de cada territorio rexional
Base 14. O poder rexional exercería a súa función lexislativa por medio de Cortes ou Asembleas formadas ben polo sis- tema da representación de gremios e clases, ben polo máis axeitado ás tradicións e ao carácter de cada rexión (...).
Base 15. As Cortes rexionais elixirán os individuos do poder executivo que se organizaría nunha forma semellante ao poder executivo central ou segundo as tradicións de cada rexión (...
Base 22. Os cargos e empregos públicos, beneficios e honores deben outorgarse con preferencia, e en igualdade de circunstancias, aos naturais da rexión (...).
Base 24. (...) A lingua rexional galega será de uso potestativo entre os naturais da nosa rexión, tanto na esfera oficial e pública como na privada, e obrigatoria nas escolas primarias en concorrencia co castelán.
Alfredo BRAÑAS MENÉNDEZ. Bases xerais do rexionalismo  e a súa aplicación a Galicia.

Art.3º. Jaungoikua. Biscaia será católica-apostólica-romana en todas as manifestacións da súa vida interna e nas súas relacións cos demais pobos.
Art.4º. Lagizarra. Biscaia constituirase libremente. Restablecerá en toda a súa integridade o esencial das súas leis tradicionais chamadas foros. Restaurará os bos usos e costumes dos nosos maiores. Constituirase, se non exclusivamente, principalmente con familias de raza euskeriana. Sinalará o Euskera como lingua oficial (...).
Art.8º. Sendo Biscaia pola súa raza, lingua, fe, carácter e costumes, irmá de Álava, Benabarre, Guipúscoa, Lapurdi, Navarra e Suberoa, ligarase ou confederarase con estes seis pobos para formar un todo chamado Euskeria, pero sen mingua da súa particular autonomía. Esta doutrina exprésase co principio seguinte: Biscaia libre en Euskeria libre (...)
Art.12º. Prohíbese: a blasfemia, os cantares impíos e obscenos, os xogos de azar e os cantos xenuinamente españois.

Sabino ARANA GOIRI. Regulamento de Euskaldun Batzokija. 24-5-1894

O maketo, aí está o inimigo! E non me refiro a unha clase determinada de maketos, senón a todos en xeral: todos os maketos, aristócratas e plebeos, burgueses e proletarios, sabios e ignorantes, bos e malos, todos son inimigos da nosa Patria (...). Enténdase que non os aborrecemos porque si. (...) Pero o español (...) é o noso dominador e o noso parasito nacional; someteunos privándonos da condición a que todo home e todo pobo ten dereito: a liberdade (...).
Non se crea, porén, que o remedio está hoxe en empuñar o fusil contra o maketo. Nada de iso. O remedio está en des- terrar da nosa mente e do noso peito toda idea e todo afecto españolista (...); en unirnos despois baixo a tradicional bandeira da nosa única Patria, baixo o sagrado lema de Jaungoikua eta Lagizarra, Deus e Tradición, Relixión e Política biscaíñas
Sabino ARANA GOIRI. Obras completas. 1965 [castelán]

Nas provincias  vascas, os sentimentos nacionalistas xurdiron cunha forte radicalidade e insistiron na recuperación plena dos foros derrogados en 1876. A autonomía  só era un medio para afondar na consecución deses dereitos forais.

O nacionalismo  vasco aspira a purificar e vigorizar a raza, a depurar e difundir o éuscaro ata conseguir que sexa a única lingua  de Euskadi e a purificar o espírito e esclarecer a tradición do pobo vasco (...). Como norma do seu modo  de obrar e proceder  (...) axustarase aos preceptos da pura moral católica (...).

O Partido Nacionalista  Vasco quere a restauración completa en Araba, Guipúscoa, Navarra, Biscaia, Laburdi  e Zuberoa, das súas antigas  leis fundamentais e o restablecemento das súas Xuntas xenerais ou Cortes lexisladoras e de todos os organismos de goberno e administración daquelas derivados. E pide, e traballará ata conseguilo, que esas Xuntas ou Cortes e organismos funcionen de novo, investidos dos mesmos dereitos, poderes e facultades que lles asistiron nas épocas da súa vida plena.

Como consecuencia de isto pretende, especialmente, a derrogación polo que respecta a Araba, Guipúscoa, Navarra e Biscaia, da Lei de 25 de outubro  de 1839, e en canto a Laburdi e Zuberoa, das emanadas dos poderes da revolución francesa de 1789, e, en xeral de todas cantas outras leis e disposicións foran ditadas polos gobernos de Madrid e París que en algún modo impidan, diminúan ou coarten o libre funcionamento  daquelas Xuntas ou Cortes (...). Aspira, por tanto, o nacionalismo Vasco, na orde política a retrotraer a situación política de Euskadi ao que era un feito nos tempos anteriores ás datas en que esas disposicións atentatorias contra a súa constitución política foron promulgadas.

PARTIDO NACIONALISTA VASCO. Manifesto. 15-12-1906 [castelán]























PROPOSTA DE COMPOSICIÓN
Sempre tendo en conta a información subministrada polos documentos, o alumnado deberá demostrar que coñece os factores que levaron á eclosión dos nacionalismos periféricos (o seu nacemento como unha reacción fronte ás pretensións centralistas do Estado liberal), o seu ideario, así como o seu desenvolvemento posterior. Deberá facer mención dos seus líderes principais.
Doc. 1
Base 3ª. A lingua catalá será a única que, con carácter oficial, poderá utilizarse en Cataluña e nas relacións desta rexión co poder central.
Base 4ª. Só os cataláns de nacemento  ou por virtude de naturalización, poderán desempeñar en Cataluña cargos públicos, (...).
Base 6ª. Cataluña será a única soberana do seu goberno interior. Polo tanto, promulgará libremente as súas leis orgánicas (...).
Base 7ª. O Poder lexislativo rexional radicará nas Cortes catalás (...).
Base 9ª. Exercerán o Poder executivo cinco ou sete altos funcionarios nomeados polas Cortes, os cales estarán á fronte das diversas ramas da administración rexional.
	
UNIÓN CATALANISTA. Bases de Manresa. 1892
Doc. 2
O nacionalismo  vasco aspira a purificar e vigorizar a raza, a depurar e difundir o éuscaro ata conseguir que sexa a única lingua  de Euskadi e a purificar o espírito e esclarecer a tradición do pobo vasco (...). Como norma do seu modo  de obrar e proceder  (...) axustarase aos preceptos da pura moral católica (...).
O Partido Nacionalista  Vasco quere a restauración completa en Araba, Guipúscoa, Navarra, Biscaia, Laburdi  e Zuberoa, das súas antigas  leis fundamentais e o restablecemento das súas Xuntas xenerais ou Cortes lexisladoras e de todos os organismos de goberno e administración daquelas derivados. (...)
Como consecuencia de isto pretende, especialmente, a derrogación polo que respecta a Araba, Guipúscoa, Navarra e Biscaia, da Lei de 25 de outubro  de 1839, e en canto a Laburdi e Zuberoa, das emanadas dos poderes da revolución francesa de 1789, e, en xeral de todas cantas outras leis e disposicións foran ditadas polos gobernos de Madrid e París que en algún modo impidan, diminúan ou coarten o libre funcionamento  daquelas Xuntas ou Cortes 
PARTIDO NACIONALISTA VASCO. Manifesto. 15-12-1906 [castelán]
Doc. 3
Lingua distinta, díxose sempre, distinta nacionalidade. Sentíndoo así, Galicia tívose sempre por nación de feito; o mesmo cando tiña reis e condes propios (...) que incorporada á coroa de Castela (...). É un feito, pois, que pola orixe, polo territorio e a linguaxe, de igual maneira que pola súa historia e a comunidade de sentimentos e desexos, estes pobos do noroeste forman unha nación con caracteres propios, distinta das que constitúen o Estado español. Tamén é un feito que hoxe non vive a desgusto, pero tampouco de tan boa vontade como se supón, baixo o imperio de xentes e de cousas que lle son contrarias (...). Trata con empeño de conservar canto é propio e (...) recobrar, polo menos, a autonomía administrativa. Non quere que o poder central, que a descoñece, a goberne como unha colonia (...). Desexa que a súa lingua sexa tan oficial como a do Estado. Que os que teñan que administrar xustiza e dirixir a conciencia do home do noso país, sexan escollidos entre os seus fillos. Que nas reformas necesarias para o seu benestar se lle escoite (...).

